
Arnat naartusut erninissaannut sapaatip akunneri sisamaannanngortut tagginneqarneraniit
naartunerminnut atatillugu sulinngiffeqartalernissaat pillugu Naartunermi, erninermi
meeravissiartaarnermilu sulinngiffeqartarneq ullormusiagartarnerlu pillugit Inatsisartut inatsisaata nr.
14-p, 7. december 2009-imeersup allannguutissaanik sagqummiusseqqullugit Naalakkersuisut
peqgqunegarnissaannik Inatsisartut aalajangiiffigisassaattut siunnersuut.

(Inatsisartunut ilaasortag Randi Vestergaard Evaldsen, Demokraatit)

Meeqgap inuunermik toqgissisimanartumik aallartinnissaanut aqqutissiuussisinnaasut tamaasa Inuit
Ataqatigiit tapersersugaraagut. llaqutariinngorlaanummi meeqggamullu toqqissisimaneq inuunerullu
pitsaasumik imminullu piffissagarfigilluarluni aallartinnissaa pingaarluinnartoq ilisimalluarparput.
Inuunerup pitsaasumik aallartinnera ilaqutariinngorlaanut taamatullu inuiaqgatigiinnut siunissamut
aningaasaliinertut  taanegarsinnaavoq. Inuunermi naarmiooqqaalernermiit ~ toqgissisimanartoq
pitsaanerpaajusoq naammattumik  uppernarsaatissagarpoq -  Peqqilluni inuunerinnissamut
toggammavissat pingaarnerit ilagilluinnarlugu.

Isumaqgarpugut ilaqutariit meerartallit meerartaalersullu inuiagatigiinnut ima pingaaruteqartigisut,
meerartaalerneranni  meerartaareernerannilu  ulluinik  ogilisaassinissag  avaqqunneqgarsinnaanani.
Siunnersuut oqallisigisarput taamak siunertagarmat taperserlugu oqaatigissavarput.

Naalakkersuisut siunnersuummut itigartitsinerat tusaatissatut tiguarput. Taamaattorli
kaammattuutigerusupparput siunnersuut oqallisigisarput ukiaru ilaqutariinnut ogilisaataasumik kiisalu
ernereernerup kingorna sulinngiffegartarnermut aningaasaateqgarfimmik pilersitsinissamik Naalakkersuisut
gagitsinissaminnut pilersaarutaannut ilanngunnegassasut. llaatigummi §37 nr.150/2019-imut akissumminni
Naalakkersuisut ernereernerup kingorna sulinngiffeqartarnermut aningaasaategarfimmik pilersitsinissamik
ukiaru qaqitsinissartik pilersaatutiginerarmassuk. Siunnersuummi uani anguniagaq tapersersugarput
uniffiginagu ilaqutariit atugaannut tamakkiisumik aaggeeqataanissarput suliarineqarniarmat siunnersuullu
una sulianut taakkununnga ilanngunneqarsinnaalluarmat itigartiinnarneqartariaganngilaq.

Isumagarpugullu siunnersuutigineqartup piviusunngortinneqarnissaa ilutigalugu kikkut tamarmik
meerartaarnermi sulinngiffeqarnerup nalaani akissarsiagarnissaminnut pisinnaatitaaffeqarnissaat ukiaru
qulakkeernegarnialersoq kinguarsarneqarani piviusunngortariagartoq.

Inuit Ataqatigiit maluginarpaat Naalakkersuisut ilaqutariinnermut politikkimik nutarterinermik erninermullu
aningaasaateqarfimmik pilersitsinissamik siunnerfegarnerat, tamannalu iluarisimaarparput suliarmi Inuit
Ataqatigiit Naalakkersuisooqataaneranni aallartinneqarsimasoq naammassiniarnegarmat. Siunissarpummi
pinegarpoq pisussaaffittullu isigisariagarparput inuiagatigiit nukittuut pilersinniarneranni meerartatta



ilaqutariillu  atugaasa ullumerniit pitsaanerunissaata timitalimmik anguniarnissaa. llaqutariimmi
inuiaqatigiinni toggammavitta pingaarnerpaat ilagaat.

Suleriaqqginnitsinni  peqataatitsilluarnissarput  kaammattuutigaarput, inuiaqatigiit sulisogarnermilu
illuatungeriit  politikkikkut  siunnerfitta anguniarnerani avaqqussinnaanngilagut. Ataatsimoorutta
angusassarput killeganngimmat.

Taamak oqaaseqarluta siunnersuut soqutiginartoq ataatsimiitsitaliami susassagartumi suliarinegassasoq
innersuupparput. Tassanilu ilaqutariinnermi politkkip tamarmiusup nutaamik aaqgiiviginissaanut
suleqatigiilluarluni anersaaq sulinermi atorneqassasoq kaammattuutigalutigu.



